
Ընթացիկ իրավիճակը և իրավական ակտի ընդունման անհրաժեշտությունը՝                          
«Պետական գույքի ապամոնտաժման աշխատանքներ կազմակերպելու թույլտվություն տալու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) ընդունումը պայմանավորված է հետևյալ հանգամանքներով. 
«Շենիկ» ջրօգտագործողների ընկերության (այսուհետ՝ Ընկերություն) գործադիր տնօրենը գրությունով դիմել է Ջրային կոմիտե` կապված «Բագարան նոր» պոմպակայանից սկիզբ առնող D=400մմ տրամագիծ ունեցող մոտ 3000գծմ երկարությամբ ճնշումային խողովակաշարից չօգտագործվող մոտ 400գծմ խողովակաշարը ապամոնտաժելու և 2500գծմ օգտագործվող հատվածում ամբողջովին քայքայված վիճակում գտնվող մոտ 400գծմ հատվածը փոխարինելու համար։ 
 	Խնդրո առարկա խողովակաշարի մոտ 400գծմ հատվածը ամբողջովին քայքայված է և պարբերաբար վթարվում է, որի հետևանքով հնարավոր չէ ոռոգման համակարգի հետագա շահագործումը (լուսանկարները կցվում են)։ 
Հաշվի առնելով, որ ոռոգումը ներկայումս կազմակերպվում է «Բագարան Նոր» պոմպակայանի միջոցով և ապամոնտաժվող խողովակի իշխման տակ ոռոգելի հողատարածքներ առկա չեն, ուստի վթարված հատվածում ապամոնտաժվող խողովակների տեղադրմամբ հնարավոր է կազմակերպել շուրջ 230 հա հողատարածքների կայուն ջրամատակարարումը։
          Կարգավորման նպատակը և բնույթը`
Նախագծի ընդունումը պայմանավորված է Ընկերության սպասարկման տարածքում գտնվող քայքայված ճնշումային խողովակաշարի փոխարինմամբ ու գույքի վիճակի բարելավմամբ՝ հետագայում ոռոգման ջրի կայուն մատակարարում իրականացնելու նպատակով։
	Նախագծի մշակման գործընթացում ներգրավված ինստիտուտները, անձինք և նրանց դիրքորոշումը՝
Ներկայացված Նախագիծը մշակվել է Հայաստանի Հանրապետության տարածքային կառավարման և ենթակառուցվածքների նախարարության ջրային կոմիտեի կողմից:
Ակնկալվող արդյունքը՝
 Հաշվի առնելով, որ վթարված հատվածի հիմնական նյութածախսը խողովակներն են, իսկ տեղադրման աշխատանքների համար ծախսերն իրականացվելու է Ընկերության միջոցների հաշվին, միաժամանակ լուծելով ոռոգման ջրի կորուստների նվազեցման և ոռոգելի հողատարածքների ավելացման խնդիրը, ուստի դրանով է պայմանավորված Նախագծի ընդունումը։
Նախագծի ընդունումը հնարավորություն կտա ապահովել Ընկերության սպասարկման տարածքում նոր հիմնված մոտ 230 հա ինտենսիվ այգիների ոռոգումն առավել արդյունավետ և անխափան կազմակերպելու համար։ 
Տեղեկատվություն՝
Նախագծի ընդունման դեպքում պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում, ինչպես նաև այլ նորմատիվ իրավական ակտեր ընդունելու անհրաժեշտություն չկա։ 
Նախագիծը չի բխում «Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ» փաստաթղթերից։

